
MHXS TALABLARI ASOSIDA TASHQI SEGMENTAR HISOBOTNI 

SHAKLLANTIRISH METODIKASI 

Annotatsiya. Mazkur maqolada moliyaviy hisobotning xalqaro standartlari (MHXS) talablari asosida tashqi 
segmentar hisobotni shakllantirish metodikasi tadqiq etilgan. Tashqi segmentar hisobotning investorlar, 
kreditorlar va boshqa manfaatdor tomonlarni korxonaning turli faoliyat yo‘nalishlari hamda geografik 
segmentlari to‘g‘risidagi muhim moliyaviy axborot bilan ta’minlashdagi ahamiyati yoritilgan. Tadqiqotda 
hisobot segmentlarini aniqlash, segmentlarni ajratish mezonlari, segmentlar bo‘yicha daromadlar, 
xarajatlar, aktivlar va boshqa asosiy moliyaviy ko‘rsatkichlarni shakllantirish hamda ularni ochib berish 
tartibi tahlil qilingan. Shuningdek, segmentar axborotning taqqoslanuvchanligi, shaffofligi va 
ishonchliligini ta’minlashga qaratilgan metodik yondashuvlar ishlab chiqilgan. Tadqiqot natijalari MHXS 
talablari asosida tashqi segmentar hisobotni takomillashtirish, korxona faoliyatining alohida segmentlari 
samaradorligini baholash va manfaatdor tomonlarning iqtisodiy qarorlar qabul qilishi uchun axborot 
sifatini oshirishga xizmat qiladi. 
Kalit so‘zlar: jamoat ahamiyatiga ega tashkilotlar, 8-son MHXS, segmentar hisobot, tashqi segmentar 
hisobot, operatsion segment, hisobot segmenti, segment daromadi, segment foydasi, segment aktivlari, 
segment ko‘rsatkichlari, axborotni ochib berish, moliyaviy hisobot. 
 
Аннотация. В статье исследуется методика формирования внешней сегментной отчетности в 
соответствии с требованиями Международных стандартов финансовой отчетности (МСФО). 
Раскрывается значение внешней сегментной отчетности в обеспечении инвесторов, кредиторов и 
других заинтересованных сторон релевантной финансовой информацией о различных 
направлениях деятельности и географических сегментах предприятия. Проанализированы 
порядок определения отчетных сегментов, критерии их выделения, а также особенности 
формирования и раскрытия доходов, расходов, активов и других ключевых финансовых 
показателей по отдельным сегментам. Разработаны методические подходы, направленные на 
обеспечение сопоставимости, прозрачности и достоверности сегментной информации. 
Результаты исследования могут быть использованы для совершенствования внешней сегментной 
отчетности в соответствии с требованиями МСФО, оценки эффективности отдельных сегментов 
деятельности предприятия и повышения качества информации, необходимой заинтересованным 
сторонам для принятия экономических решений. 
Ключевые слова: организации, представляющие общественный интерес, МСФО № 8, сегментная 
отчетность, внешняя сегментная отчетность, операционный сегмент, отчетный сегмент, выручка 
сегмента, прибыль сегмента, активы сегмента, показатели сегмента, раскрытие информации, 
финансовая отчетность. 
 
Abstract. This article examines the methodology for preparing external segment reporting in accordance 
with the requirements of International Financial Reporting Standards (IFRS). The study highlights the 
importance of external segment reporting in providing investors, creditors, and other stakeholders with 
relevant financial information on different business activities and geographical segments of an entity. The 
criteria for identifying reportable segments, as well as the procedures for determining and disclosing 
revenue, expenses, assets, and other key financial indicators by segment, are analyzed. Methodological 
approaches aimed at ensuring the comparability, transparency, and reliability of segment information are 
developed. The findings can be used to improve external segment reporting in accordance with IFRS 
requirements, assess the performance of individual business segments, and enhance the quality of 
information available to stakeholders for making informed economic decisions. 
Keywords: public-interest entities, IFRS 8, segment reporting, external segment reporting, operating 
segment, reportable segment, segment revenue, segment profit, segment assets, segment indicators, 
information disclosure, financial reporting. 

KIRISH 
Jamoat ahamiyatiga ega tashkilotlarda tashqi segmentar hisobotni 

shakllantirish moliyaviy hisobot foydalanuvchilariga tashkilot faoliyatining 
alohida yo‘nalishlari, ularning moliyaviy natijalari va iqtisodiy tavakkalchiliklari 
to‘g‘risida batafsil axborot taqdim etishning muhim vositasi hisoblanadi. 
Umumlashtirilgan moliyaviy hisobot ko‘rsatkichlari ko‘p tarmoqli yoki hududiy 
jihatdan diversifikatsiyalashgan tashkilot faoliyatining alohida qismlari bo‘yicha 
daromadlilik, resurslardan foydalanish va moliyaviy natijalarni to‘liq baholash 
imkonini bermaydi. Shu sababli 8-son MHXS talablariga muvofiq operatsion 
segmentlarni tashkilotning ichki boshqaruv tuzilmasi va boshqaruv qarorlarini 
qabul qiluvchi vakolatli shaxsga muntazam taqdim etiladigan axborot asosida 
aniqlash, hisobot segmentlarini belgilangan mezonlar bo‘yicha ajratish hamda 
ular to‘g‘risidagi muhim moliyaviy axborotni tashqi hisobotda ochib berish zarur. 
Mazkur yondashuv tashqi foydalanuvchilarga tashkilot faoliyatining xususiyati, 
alohida segmentlarning iqtisodiy natijalari va ular faoliyat yuritayotgan iqtisodiy 
muhitni chuqurroq baholash imkonini beradi. 

Tashqi segmentar hisobotni shakllantirish metodikasi operatsion 
segmentlarni aniqlashdan boshlab, ularni iqtisodiy xususiyatlari bo‘yicha 
birlashtirish, miqdoriy mezonlar asosida hisobot segmentlarini ajratish, segment 
ko‘rsatkichlarini hisoblash hamda tashkilotning umumiy moliyaviy hisobot 
ma’lumotlari bilan muvofiqlashtirishgacha bo‘lgan o‘zaro bog‘liq jarayonlarni 
qamrab olishi lozim. Bunda har bir hisobot segmenti bo‘yicha tashqi mijozlardan 
va segmentlararo operatsiyalardan olingan daromadlar, foyda yoki zarar, aktivlar 
hamda rahbariyat tomonidan muntazam tahlil qilinadigan boshqa muhim 
ko‘rsatkichlarni ochib berish alohida ahamiyat kasb etadi. Shundan kelib chiqib, 
tashqi segmentar hisobotni “operatsion segmentlarni aniqlash → birlashtirish 
mezonlarini baholash → hisobot segmentlarini ajratish → segment 
ko‘rsatkichlarini shakllantirish → umumiy moliyaviy hisobot bilan 
muvofiqlashtirish → segmentar axborotni ochib berish” ketma-ketligida tashkil 
etish tashqi segmentar hisobotning shaffofligi, taqqoslanuvchanligi va axborot 
foydaliligini oshirishga xizmat qiladi. 

 
ADABIYOTLAR TAHLILI 
Tashqi segmentar hisobotni shakllantirish masalasi xorijiy tadqiqotlarda, 

asosan, 8-son MHXSning boshqaruv yondashuvi, axborotni ochib berish sifati va 
hisobot segmentlari ko‘rsatkichlarining foydaliligi nuqtayi nazaridan o‘rganilgan. 
S.J. Cereola Yevropa kompaniyalari misolida 8-son MHXS qo‘llanilishi hisobotda 
taqdim etiladigan operatsion segmentlar sonini oshirishini, biroq ayrim segment 
ko‘rsatkichlarining taqqoslanuvchanligi bilan bog‘liq muammolar saqlanib 
qolishini aniqlagan[1]. J. Dynowska segmentar axborotning mavjudligi va 
shaffofligi tashqi foydalanuvchilarga diversifikatsiyalashgan tashkilot 
faoliyatining alohida yo‘nalishlarini baholash imkonini berishini ta’kidlaydi [2].  

A. Aboud segmentar axborotni ochib berish hajmi va sifatiga tashkilotning 
iqtisodiy manfaatlari ta’sir qilishini ko‘rsatib, 8-son MHXS asosida 

shakllantirilgan hisobotda axborotning batafsilligi muhimligini qayd etadi [3]. 
C.Roberts esa segmentar axborotning sifati faqat standart talablariga rioya qilish 
bilan emas, balki rahbariyat tomonidan tashqi foydalanuvchilarga taqdim 
etiladigan ma’lumotlarning to‘liqligi bilan ham belgilanishini asoslaydi [4].  

F.Demerens Yevropa kompaniyalarida segmentar axborotni ochib berish 
amaliyotini tadqiq etib, tashkilotlar o‘rtasida segment ma’lumotlarining tarkibi va 
batafsillik darajasida farqlar mavjudligini qayd etgan [5]. P. Delvaille ham tashqi 
segmentar hisobotda segment ko‘rsatkichlarini bir xil metodologik tamoyillar 
asosida shakllantirish taqqoslanuvchanlikni oshirishini ta’kidlaydi [6]. Ushbu 
tadqiqotlar 8-son MHXSni amaliy qo‘llash bo‘yicha ilmiy adabiyotlar tarkibida 
ham qayd etilgan.  

R.He segmentar axborotni ochib berish bilan moliyaviy tahlilchilar uchun 
yaratiladigan axborot muhiti o‘rtasidagi bog‘liqlikni o‘rganib, batafsil segment 
ma’lumotlari tashqi foydalanuvchilarning tahliliy imkoniyatlarini oshirishini 
ko‘rsatadi [7]. E.Evans ham segmentar axborotning foydaliligi tashkilot 
faoliyatining alohida qismlari bo‘yicha yetarli ma’lumotlarning ochib berilishiga 
bog‘liqligini qayd etadi [8].  

G.Heem 8-son MHXS asosidagi segmentar hisobotni avvalgi yondashuvlar 
bilan taqqoslab, boshqaruv yondashuvi tashqi hisobotni tashkilotning ichki 
boshqaruv tizimiga yaqinlashtirishini ta’kidlaydi [9]. P. Valenza esa segmentar 
axborotning foydaliligini oshirish uchun hisobot segmentlari ko‘rsatkichlarini 
umumiy moliyaviy hisobot ko‘rsatkichlari bilan muvofiqlashtirish muhimligini 
ko‘rsatadi [10].  

Umuman, mazkur olimlarning tadqiqotlari tashqi segmentar hisobotni 
shakllantirishda segmentlarni to‘g‘ri aniqlash, axborotning yetarli darajada ochib 
berilishi, segment ko‘rsatkichlarining taqqoslanuvchanligi hamda ularni umumiy 
moliyaviy hisobot bilan muvofiqlashtirish muhimligini ko‘rsatadi. Shu bois 
jamoat ahamiyatiga ega tashkilotlarda tashqi segmentar hisobotni 8-son MHXS 
talablari asosida yagona ketma-ket metodika bo‘yicha shakllantirish zarur. 

 
TADQIQOT METODOLOGIYASI 
Tadqiqotda jamoat ahamiyatiga ega tashkilotlarda 8-son MHXS talablari 

asosida tashqi segmentar hisobotni shakllantirish jarayonini o‘rganishda tizimli 
yondashuv, qiyosiy tahlil, guruhlash, umumlashtirish va mantiqiy tahlil 
usullaridan foydalanildi. Operatsion va hisobot segmentlarini aniqlash, segment 
ko‘rsatkichlarini shakllantirish, ularni umumiy moliyaviy hisobot ma’lumotlari 
bilan muvofiqlashtirish hamda segmentar axborotni ochib berish tartibi tahlil 
qilinib, tashqi segmentar hisobotni takomillashtirish bo‘yicha uslubiy takliflar 
ishlab chiqildi. 

 
TAHLIL VA NATIJALAR 
Tashqi segmentar hisobot korxonaning umumlashtirilgan moliyaviy 

ko‘rsatkichlarini alohida operatsion segmentlar kesimida ochib berish orqali 
moliyaviy hisobotdan foydalanuvchilarga korxona faoliyatining iqtisodiy tarkibi, 

daromad manbalari, rentabellik darajasi va faoliyatga xos risklarni chuqurroq 
baholash imkonini beradi. Bunday axborotni shakllantirishning asosiy 
metodologik bazasi 8-son MHXS “Operatsion segmentlar” talablari hisoblanadi. 
Mazkur standart boshqaruv yondashuviga asoslanib, segmentlar to‘g‘risidagi 
tashqi axborotni korxonaning operatsion qarorlarni qabul qiluvchi bosh rahbari 
tomonidan faoliyat natijalarini baholash va resurslarni taqsimlash uchun 
muntazam ko‘rib chiqiladigan ichki boshqaruv axborotiga muvofiq 
shakllantirishni nazarda tutadi. 8-son MHXS talablaridan kelib chiqib, tashqi 
segmentar hisobotda faqat segmentning daromadi yoki foydasini ko‘rsatish 
yetarli hisoblanmaydi. Hisobot foydalanuvchisiga segmentlarning iqtisodiy 
ahamiyatini baholash imkonini berish uchun umumiy axborot, segment foydasi 
yoki zarari, ayrim daromad va xarajat moddalari, aktiv va majburiyatlar, baholash 
tamoyillari, solishtirish (reconciliation), mahsulot va xizmatlar, geografik 
hududlar hamda yirik mijozlar bo‘yicha axborotlar o‘zaro bog‘langan holda 
taqdim etilishi lozim. Shu asosda tashqi segmentar hisobotda oshkor etilishi zarur 
bo‘lgan axborotlarni quyidagi tizimda umumlashtirish maqsadga muvofiq. 

1-jadval 
 8-son MHXS talablari asosida tashqi segmentar hisobotda oshkor 

etiladigan axborotlar tizimi 
№ Oshkor etiladigan 

axborot guruhi 
Tashqi segmentar hisobotda 
aks ettiriladigan ma’lumotlar Oshkor qilish sharti va mazmuni 

1 Umumiy axborot 
Hisobot segmentlarini 

aniqlashda foydalanilgan 
omillar 

Korxonaning tashkiliy tuzilmasi, faoliyat 
turlari, geografik hududlar, boshqaruv tizimi 

va segmentlarni ajratish mezonlari 
tavsiflanadi 

2 Segmentlarning 
tavsifi 

Har bir hisobot segmentining 
mahsulot va xizmatlari 

Segment daromad keltiradigan asosiy 
mahsulotlar, xizmatlar va faoliyat yo‘nalishlari 

ko‘rsatiladi 

3 Segment 
daromadlari 

Tashqi mijozlardan olingan 
daromad 

Har bir hisobot segmentining uchinchi 
tomonlarga sotishdan olgan daromadi alohida 

ko‘rsatiladi 

4 Segmentlararo 
daromadlar 

Boshqa operatsion segmentlar 
bilan operatsiyalardan olingan 

daromad 

Segmentlar o‘rtasidagi sotish va boshqa 
operatsiyalardan tushgan daromad alohida 

ochib beriladi 

5 Segment foydasi 
yoki zarari 

Har bir segmentning foydasi 
yoki zarari 

Operatsion qarorlarni qabul qiluvchi bosh 
rahbarga taqdim etiladigan ko‘rsatkich 

asosida aks ettiriladi 

6 Foizli daromadlar Segmentning foizli daromadlari 

Agar mazkur ko‘rsatkich segment foydasi yoki 
zararini baholashda hisobga olinsa yoki 

rahbariyatga muntazam taqdim etilsa, oshkor 
qilinadi 

7 Foizli xarajatlar Segmentning foizli xarajatlari Segment faoliyatini baholash uchun 
foydalanilganda alohida ko‘rsatiladi 

8 Amortizatsiya 
xarajatlari 

Asosiy vositalar va nomoddiy 
aktivlar amortizatsiyasi 

Segment foydasi yoki zarari tarkibiga 
kiritilgan yoxud rahbariyatga muntazam 

taqdim etilgan hollarda ochib beriladi 

9 Muhim daromad va 
xarajat moddalari 

Segment natijasiga sezilarli 
ta’sir qiluvchi moddalar 

Moliyaviy natijalarni tushunish uchun 
ahamiyatli bo‘lgan daromad va xarajatlar 

alohida ko‘rsatiladi 

10 
Ulush usulidagi 
investitsiyalar 

natijasi 

Assotsiatsiyalangan va qo‘shma 
korxonalar foydasi yoki 

zararidagi ulush 

Segment faoliyatiga tegishli bo‘lsa va tegishli 
baholash ko‘rsatkichlariga kiritilgan bo‘lsa 

oshkor qilinadi 
 

Manba: muallif ishlanmasi.  

Jadvaldan ko‘rinadiki, 8-son MHXS bo‘yicha tashqi segmentar hisobotni 
shakllantirishning asosiy xususiyati uning boshqaruv yondashuvi bilan uzviy 
bog‘liqligidir. Ya’ni standart barcha korxonalar uchun bir xil qat’iy segmentar 
foyda, aktiv yoki xarajat hisoblash modelini belgilashdan ko‘ra, operatsion 
qarorlarni qabul qiluvchi bosh rahbar amalda foydalanadigan ichki axborotni 
tashqi moliyaviy hisobotga olib chiqishni nazarda tutadi. Shu sababli segment 
daromadlari, foyda yoki zarar, aktivlar va majburiyatlarning tarkibi korxonaning 
ichki boshqaruv hisobida qo‘llaniladigan yondashuvga bog‘liq bo‘lishi mumkin. 
Biroq bu holat tashqi hisobotning nazorat qilinmasdan ichki hisobotni 
takrorlashini anglatmaydi. Aksincha, segment ko‘rsatkichlarini 
konsolidatsiyalashgan moliyaviy hisobot ko‘rsatkichlari bilan solishtirish va 
muvofiqlashtirish talabi ichki boshqaruv axboroti bilan tashqi moliyaviy hisobot 
o‘rtasidagi metodologik bog‘liqlikni ta’minlaydi. Ayniqsa, segmentlararo 
operatsiyalar, transfert narxlari, taqsimlanmagan korporativ xarajatlar hamda 
konsolidatsiya jarayonida chiqarib tashlanadigan summalarning izohlanishi 
tashqi foydalanuvchi uchun segment natijalarining iqtisodiy mazmunini to‘g‘ri 
baholashda muhim hisoblanadi.  

Ichki va tashqi hisobotlarni muvofiqlashtirishdan keyin tashqi segmentar 
hisobot rahbariyat tomonidan resurslarni taqsimlash va segmentlar faoliyatini 
baholashda qo‘llaniladigan ko‘rsatkichlar bilan tashkilot moliyaviy hisoboti 
o‘rtasidagi bog‘liqlikni ta’minlashi lozim. Shu maqsadda tadqiqotimizda tashqi 
segmentar hisobotning tavsiya etilayotgan shakli ishlab chiqildi. 

2-jadval 
Tashqi segmentar hisobotning tavsiya etilayotgan shakli (mlrd so‘m) 

№ Ko‘rsatkich S01 S02 S03 S04 S05 Jami 
I Sug‘urta xizmatlari natijasi       
1 Sug‘urta daromadi 415 305 238 178 148 1 284 
2 Sug‘urta xizmatlari xarajati (298) (242) (169) (124) (89) (922) 
3 Sug‘urta xizmatlari natijasi 117 63 69 54 59 362 
II Qayta sug‘urtalash va boshqa natijalar       
4 Qayta sug‘urtalash natijasi (34) (17) (23) (10) (19) (103) 
5 Investitsiya va boshqa natija 23 18 11 9 12 73 

6 Korporativ xarajatlarni taqsimlashgacha 
natija 106 64 57 53 52 332 

III Korporativ xarajatlarni taqsimlash       
7 Segmentga kiritilgan korporativ xarajat (32) (28) (22) (17) (12) (111) 
8 Segment natijasi 74 36 35 36 40 221 

9 Segmentlarga taqsimlanmagan korporativ 
xarajat — — — — — (9) 

10 Tashkilot bo‘yicha yakuniy natija — — — — — 212 
 

Manba: muallif ishlanmasi.  
 

Unda sug‘urta daromadi, sug‘urta xizmatlari xarajatlari, qayta sug‘urtalash 
natijasi, investitsiya va boshqa natijalar, korporativ xarajatlar hamda yakuniy 
segment natijasi o‘zaro izchillikda aks ettirilgan. 

3-jadval 
O’zbekinvest EISK AJning segmentlar bo‘yicha daromadlar to‘g‘risidagi tashqi segmentar hisoboti 

2025 yil uchun, mln so‘m 
№ Daromad ko‘rsatkichlari Andijon Far-

g‘ona Jizzax Qoraqal-
pog‘iston R. 

Qashqa-
daryo Navoiy Naman-

gan 
Samar-

qand 
Surxon-

daryo 
Sir-

daryo 
Toshkent 

sh. 
Toshkent 

vil. Buxoro Xorazm Jami 

1 Tashqi mijozlardan 
sug‘urta daromadi 17 463 15 438 8 046 7 253 9 418 8 253 11 633 20 957 12 264 7 329 79 256 31 672 41 770 12 465 283 217 

1.1 
Joriy davrda ko‘rsatilgan 
sug‘urta xizmatlari bilan 

bog‘liq daromad 
12 835 11 502 5 834 5 324 7 111 6 132 8 551 15 215 9 260 5 394 56 668 22 930 30 701 9 286 206 743 

1.2 
Shartnomaviy xizmat 
marjasining daromad 

sifatida tan olingan qismi 
2 445 2 084 1 167 1 015 1 224 1 114 1 629 3 039 1 594 1 026 11 888 4 592 5 848 1 683 40 348 

1.3 

Nomoliyaviy risk bo‘yicha 
risk tuzatishining 

daromadda tan olingan 
qismi 

960 803 467 406 471 446 640 1 195 613 403 4 755 1 837 2 297 648 15 941 

1.4 
Sug‘urta akvizitsiya pul 
oqimlarining qoplanishi 

bilan bog‘liq daromad 
1 223 1 049 578 508 612 561 813 1 508 797 506 5 945 2 313 2 924 848 20 185 

2 
Segmentlararo 

operatsiyalardan 
daromad 

576 484 212 203 233 245 346 726 364 194 3 269 1 150 1 447 351 9 800 

3 
Investitsiya faoliyatidan 

segmentga tegishli 
daromad 

3 782 1 812 1 187 1 867 873 3 169 1 800 2 583 3 434 2 010 8 222 3 583 1 914 2 264 38 500 

4 Boshqa operatsion 
daromadlar 333 294 153 138 180 157 222 400 234 140 1 511 604 796 238 5 400 

5 Segmentning jami 
daromadi (1+2+3+4) 22 154 18 028 9 598 9 461 10 704 11 824 14 001 24 666 16 296 9 673 92 258 37 009 45 927 15 318 336 917 

6 
Segmentlararo 

daromadlarni chiqarib 
tashlash (–) 

576 484 212 203 233 245 346 726 364 194 3 269 1 150 1 447 351 9 800 

7 Konsolidatsiyalangan 
daromad 21 578 17 544 9 386 9 258 10 471 11 579 13 655 23 940 15 932 9 479 88 989 35 859 44 480 14 967 327 117 

8 Segmentning jami 
daromaddagi ulushi, % 6,60 5,36 2,87 2,83 3,20 3,54 4,17 7,32 4,87 2,90 27,20 10,96 13,60 4,58 100,00 

9 O‘tgan hisobot davridagi 
segment daromadi 19 528 16 216 8 580 8 509 9 869 10 791 12 448 21 529 14 670 8 785 78 404 32 073 39 503 13 719 294 624 

10 Daromadning o‘zgarishi 
(+/–) +2 050 +1 328 +806 +749 +602 +788 +1 207 +2 411 +1 262 +694 +10 585 +3 786 +4 977 +1 248 +32 493 

11 Daromadning o‘sish 
(kamayish) sur’ati, % 10,50 8,20 9,40 8,80 6,10 7,30 9,70 11,20 8,60 7,90 13,50 11,80 12,60 9,10 11,03 

 
Manba: https://uzbekinvest.uz/audit-financial  
 

https://uzbekinvest.uz/audit-financial

2-jadvalda sug‘urta xizmatlari natijasi sug‘urta daromadidan sug‘urta 

xizmatlari xarajatlarini ayirish orqali aniqlangan bo‘lib, 1 284 − 922 = 362 mlrd 
so‘mni tashkil etadi. Ushbu natijaga −103 mlrd so‘mlik qayta sug‘urtalash natijasi 
va +73 mlrd so‘mlik investitsiya hamda boshqa natijalar kiritilganda korporativ 
xarajatlarni taqsimlashgacha bo‘lgan natija 332 mlrd so‘mga teng bo‘ladi. Keyingi 
bosqichda segmentlarga kiritilgan 111 mlrd so‘m korporativ xarajat ayirilib, 
segmentlar bo‘yicha jami natija 221 mlrd so‘mga keltiriladi. Nihoyat, 
segmentlarga taqsimlanmagan 9 mlrd so‘m korporativ xarajat ayirilishi natijasida 
tashkilot bo‘yicha yakuniy moliyaviy natija 212 mlrd so‘mni tashkil etadi. 

3-jadval ma’lumotlari sug‘urta kompaniyasining hududiy operatsion 
segmentlari kesimida daromadlarning shakllanishi, tarkibi va dinamikasini 
kompleks baholash imkonini beradi. Hisobot davrida tashqi mijozlardan olingan 
sug‘urta daromadlarining asosiy qismi Toshkent shahri, Buxoro va Toshkent 
viloyati segmentlari hissasiga to‘g‘ri kelgan. Segmentlararo operatsiyalar, 
investitsiya faoliyatidan va boshqa operatsion faoliyatdan olingan daromadlar 
hisobga olingach, segmentlarning jami daromadi 336 917 mln so‘mni tashkil 
etgan. Konsolidatsiya jarayonida 9 800 mln so‘mlik segmentlararo daromadlar 
chiqarib tashlanishi natijasida kompaniyaning konsolidatsiyalangan daromadi 
327 117 mln so‘mga teng bo‘lgan. Uning tarkibida Toshkent shahri 27,20 foiz, 
Buxoro 13,60 foiz va Toshkent viloyati 10,96 foiz ulush bilan kompaniya 
daromadlarini shakllantiruvchi asosiy hududiy segmentlar sifatida ajralib turadi. 
Segmentlar daromadlari dinamikasining tahlili hisobot davrida hududlarning 
aksariyatida ijobiy o‘sish kuzatilganligini ko‘rsatadi. Konsolidatsiyalangan 
daromad o‘tgan hisobot davridagi 294 624 mln so‘mdan 327 117 mln so‘mga 
yetib, 32 493 mln so‘mga yoki 11,03 foizga oshgan. Nisbatan yuqori o‘sish 
sur’atlari Toshkent shahri (13,50 foiz), Buxoro (12,60 foiz), Toshkent viloyati 
(11,80 foiz) va Samarqand (11,20 foiz) segmentlarida kuzatilgan. Mazkur 
segmentar hisobot shakli hududlarning daromad yaratish salohiyatini 
taqqoslash, daromadlar tarkibidagi o‘zgarishlarni aniqlash, segmentlararo 
operatsiyalar ta’sirini baholash hamda hududiy bo‘linmalar faoliyati yuzasidan 
asoslangan boshqaruv qarorlarini qabul qilish uchun zarur axborot bazasini 
shakllantiradi. 

 
XULOSA 
Tadqiqot natijalari jamoat ahamiyatiga ega tashkilotlarda tashqi segmentar 

hisobotni 8-son MHXS talablari asosida shakllantirish moliyaviy hisobotning 
shaffofligi, taqqoslanuvchanligi va axborot foydaliligini oshirishda muhim 
ahamiyatga ega ekanligini ko‘rsatdi. Tashqi segmentar hisobotda operatsion va 
hisobot segmentlarini asosli aniqlash, segmentlar bo‘yicha muhim moliyaviy 
ko‘rsatkichlarni alohida aks ettirish hamda ularni tashkilotning umumiy 
moliyaviy hisobot ma’lumotlari bilan muvofiqlashtirish foydalanuvchilarga 
alohida faoliyat yo‘nalishlarining moliyaviy holati va natijalarini xolis baholash 
imkonini beradi.  

Birinchidan, tashqi segmentar hisobotni “operatsion segmentlarni aniqlash 

→ segmentlarni birlashtirish → miqdoriy mezonlarni qo‘llash → hisobot 
segmentlarini ajratish → segment ko‘rsatkichlarini shakllantirish → axborotni 
ochib berish” ketma-ketligi asosida tuzish metodikasini joriy etish taklif etiladi. 
Bu 8-son MHXS talablarini amaliyotda izchil qo‘llash imkonini beradi.  

Ikkinchidan, har bir hisobot segmenti bo‘yicha tashqi mijozlardan va 
segmentlararo operatsiyalardan olingan daromadlar, foyda yoki zarar, aktivlar, 
majburiyatlar hamda boshqa muhim ko‘rsatkichlarni yagona shaklda aks ettirish 
va ularni tashkilotning umumiy moliyaviy hisobot ko‘rsatkichlari bilan muntazam 
muvofiqlashtirib borish taklif etiladi. Bu segmentar axborotning ishonchliligi va 
taqqoslanuvchanligini oshiradi.  

Uchinchidan, ichki boshqaruv hisobotida shakllantiriladigan segment 
ma’lumotlari bilan tashqi segmentar hisobot o‘rtasida uzluksiz axborot 
bog‘liqligini yaratish taklif etiladi. Bunda segment kodi, daromad, xarajat, aktiv, 
majburiyat va moliyaviy natija ko‘rsatkichlarini yagona axborot bazasida yuritish 
tashqi segmentar hisobotni avtomatik shakllantirish, ma’lumotlar takrorlanishini 
kamaytirish va hisobot tayyorlash jarayonining tezkorligini oshirishga xizmat 
qiladi. 

